
PAN DOSS E CREMA FORTA 
(maschere di Villafalletto) 

 

 
 

Pan Doss e Crema Fòrta 
al carlevé lor dreuvo la porta, 

per Vila, la festa toca le soe contrà 
e la goj caressìa tùte le masnà. 

Sona la banda per el paìs, 
sota Rivaota noj soma tùti amìs, 

cantoma ensema al carlevè, 
Pan doss dla soa festa a veul pà manché 
veul sposè Crema Fòrta, 'n tèl sambajon 
na manera a Vila ed vendi ij magon, 
e tra bote e ribòtte del meis ed fervè, 
la bassa cùneisa sta sensa dinè, 
ma ij sold as sà son pà propi tùt, 
e Vila se 'ncioca sensa sangùt. 

Alora lassi passè el sò Doss Pan, 
faroma festa findia a doman, 

e dla Crema Fòrta, fieuj! fommie l'inchin  
el Carlevè 'd Vila noj lo tacoma pèr da bin. 

EL BOLERE' E LA BELA BAROTERA 
(maschere di Rossana) 

 

 
 

Cala tra ij bosch el Bolerè, 
encheuj ha la veuja ed fè Carlevè, 
cala daj brich pien ed cavagne, 
Rossana fa festa sensa magagne, 
rùstio ij mondaj, le bone castagne 

la Bela Barotera ven da ‘l montagne, 
ven a Rossana per el carlevè 
per giov e vej a feje grignè, 

portè l'alegria per tuta la sità, 
per deje la man a le gent magonà. 
Bel bolerè soma noj ij Tò bolè, 
fin ca dùra  cost bèl carlevè, 

dasse la bota beivoma bon vin, 
Rossana fa festa sensa sagrin, 

bèla Barotèra! Alegra noj soma ij pì bon! 
Rossana fa festa sensa magon. 

Un’ ultima  poesia la dedico a Enzo “ monsù pianola” che rallegra con la sua musica 
quasi tutte le serate del “nòst carlevé”.  

 
 

 
A  MONSU’ PIANOLA 

 
 
 

Monsù Pianòla ed mùsica ed canson 
èl carlevé con Ti ne fa ‘n baron, 

sempe ‘n piòta sla tastiera domorina 
magon e sagrin da Ti a fan sùtina, 

tra valzer, mazurka e tango, 
tra bughi, courenta e mambo. 

Le canson dej nòsti paìs 
Ti le cantes per j amìs 

per porté la nòsta tradission 
sla taola ed  tùti ij sò pì bon. 

Bèl fiolin,  sonador ch’a ven da Lùserna 
l’alegria propi encheuj noj as goerna 

e mentre el carlevé fa la soa vira 
le Toe sonade aj son da mira, 

alora! Care maschere, bèle tote e ciarlatan 
a Monsù Pianola fommie ‘n bati man, 
chiel as da na festa sempe bin riùssia 
tra bèla mùsica ed cò sana alegria. 

Micun recita la poesia a Dragon e Dragonetta in occasione dell’investitura 
 
 

 
 

Micun,Micunetta e tutta l’allegra brigata a Stroppo - Visita alla casa di riposo 

FILASTROCCA DELLE MASCHERE 

 
Carlevè bintornà, 

ma stavota doa sarà? 
Sarà ad Alba tra ij langhèt 

'n mèss al Cont Lasagnon e al Ciùciabarlèt? 
sarà forse a Bra n'mès aj Roè 

con Robaldo dei Braida a beivi e mangè? 
o tra gli Araldi ed Vernon, 

ch'a saro 'n crota tùti ij magon? 
sarà tra 'l Bicciolan e la bèla Maijn 

ch'a a Versej gavo ij sagrin? 
o sarà forse a Carmagnola nle campagne, 
doa el Re Povron fa scapè tùte magagne? 

Sarà forse tra le tère e Cambian, 
doa Re Asparu a fa festa 'nco doman? 

Canto le galine a j'è l'Cùcaeuv 
sarà pà forse tremà forse a Vineuv? 

sarà forse chiel a Bagneul ch'a fa cin cin, 
tra el Ciafrè dle lòse e la soa bèla Ghitin? 

Doa sarà cost carlevè, 
magari a Piossasch tra j Asilé? 
o da la Luna ed Moncalè 
Ch’a fa  ciair  cò a fervè? 

Tra ij Paleologi con ij Tolè ed Civas, 
costa festa a tùti pias. 

Forse ciameje al Negosiant, 
ed Castagnole a l'è pà 'n brigant, 
forse tra la sfilata sù a Lusèrna 

doa el Giandojòt bin a la goerna? 
Gnanca a Chèr lor san pa tròp 

la Belà Tissoira col Mangiagròp. 

a Santena tra la Bèla sparsera e l’Ciatarin 

Carlevè a lè  propi ‘n birichin 
sarà chiel forse n' paradis 

a Pecetto con Madama Fiordalis? 
Forse a Casalgrass chiel a va a spass 

con madama Cauna e Monsù Mesc-iass? 
o per el mond sensa confin 

a Vilafranca tra el Pescadùr e ij sò pesciolin? 
tra la barchètta 'n dolce remar 

a Moretta vedilo ensema al Nodar, 
pudej fermelo almeno con la man 

con Sarasetta e Sarasett 'n piassa a Savian? 
Sercomlo a Brandiss sto Carlevè 

tra la bèla Cossotera e l’Giardinè 
Dal cont Riccardo a Volpian 
ò con ij Acaja padron ed Fossan, 

forse a Graja con el Ciolin 
el carlevè va pà a la fin, 

a Sciolse sarà el Bastian contrari, 
ch'a lo sà chiel doa a l'é, magari? 

Sèrcomlo a Candia tra le rive dèl sò lac 
doa el Marcheis ed sòd a 'n ha 'n bèl sac, 
sercomlo a Magnanevol da la Pastiscètta 

doa dossa dossa a l'é la soa bignètta. 
Sercomlo a Borghi tra la Cocomrera e l’ Cocomré 

a lé propj matarèl el nòst Carlevé 
e sa feisa ciùto ciùto 'n mèss aj fiasch 

tra el Malinteis e la Malinteisa a Beinasch? 
Ma beicand el Malasc ed Vijan, 

con Lòlu e Lòla da Livorn pà lontan 
forse el carlevè n'tel canaveis as peul trovè, 

a Vilaneuva tra le peile dij Bodiné! 

Ad Ijcepp de Sota tra La Parroccia e l’Picio Ross 
el carlevè a l’ha el sang doss 

a Biela tra la  Ginevra e l’sò Gipin 
a fan festa per da bin 

a Carisio con Gambin e Gambina, 
mi sta storia  già am sagrina! 

E  sa Bruscasch el Carlevè a scaoda 
brùsà el Re del Feu  setà ‘n faoda 

Noj lo sercoma tra ij faseuj 
doa el Re ed Saluggia fa festa encheuj, 

mentre a Oleggio tasto el vin, 
se 'ncioca aleghèr el sò Pirin, 

ma sarà forse a Novara 
doa el Biscottin a l'è n'co n'gara? 

con Monsù Fresia e Madama Malvasia 
da Castelneuv a va pì via! 

ad Ast tra Spumantino e Barberina 
forse forse as ferma cò a sina! 
ma alora el carlevè doa sarà? 

Forse a Venaria le guardie del Re 
san dime lor chiel doa ch’a l’è? 

Chidùn a  l'ha vistlo andè al mar, 
doa Cicciolin a Savona a l'è marinar, 

forse a Loan a j'era stamatin 
tra Becciancin e Puè Peppin. 
Merco scùròt lest a sona el ciochin, 

del carlevè  qual'è la soa fin? 
Doa a l'è andait j lo soma nen 

ma son sicùr ch'a lo vedroma l'an chi ven! 

